
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-12363/23 

Datum: 18.01.2024. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14, 59/22) i 

člana 110. Statuta Općine Jajce („Službene novine Općine Jajce“, broj 3/08) u postupku javne nabavke 

radova koji se odnose na uklanjanje dijela društvenog doma Divičani, te uređenje prostora za početak 

izgradnje novog, općina Jajce, putem konkurentskog zahtjeva za dostavu ponuda čije obavještenje o 

nabavci je objavljeno na portalu javnih nabavki pod brojem 1190-7-3-168-3-121/23 dana 28.11.2023. 

godine, Općinski načelnik donosi 

 

O D L U K U 

o izboru najpovoljnijeg ponuđača 

 

I 

Ugovor „Uklanjanje dijela društvenog doma Divičani, te uređenje prostora za početak izgradnje 

novog“ dodjeljuje se ponuđaču „MUKIĆ-KOMERC“ d.o.o. Jajce. 

 

Konačna cijena radova koji su predmet postupka javne nabavke utvrđena je na osnovu ponude 

odabranog ponuđača broj 270/23 i ista sa uključenim PDV-om iznosi 40.673,88 KM (slovima: 

četrdesethiljadašeststotinasedamdesettri i 88/100 konvertibilnih maraka). 

 

II 

Ponuđač iz tačke I ove Odluke ocijenjen je kao kvalifikovan, a njegova ponuda od svih kvalifikovanih 

ponuda je najpovoljnija prema kriteriju za dodjelu ugovora iz člana 64. stav (1) tačka b) Zakona o 

javnim nabavkama BiH (najniža cijena). 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

U skladu sa članom 45. Zakona o javnim nabavkama BiH odabrani ponuđač iz tačke I ove odluke  je 

dužan u roku od 3 (tri) dana od dana prijema ove odluke dostaviti ugovornom organu dokumentaciju 

propisanu članom 45. Zakona o javnim nabavkama BiH koja je zahtijevana tenderskom 

dokumentacijom. U suprotnom, ugovorni organ će postupiti u skladu sa članom 72. stav (3) Zakona o 

javnim nabavkama BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na uklanjanje 

dijela društvenog doma Divičani, te uređenje prostora za početak izgradnje novog, općina Jajce, putem 

konkurentskog zahtjeva za dostavu ponuda čije obavještenje o nabavci je objavljeno na portalu javnih 

nabavki pod brojem 1190-7-3-168-3-121/23 dana 28.11.2023. godine. 

U predmetnom postupku javne nabavke Rješenjem općinskog načelnika broj 02-11-7-12363/23 od 

21.11.2023. godine imenovana je Komisija za javne nabavke.  

Komisija za javnu nabavku je ugovornom organu dostavila Izvještaj o toku i završetku e-Aukcije od 

28.12.2023. godine i Zapisnik o ocjeni ponuda uz preporuku o izboru najpovoljnijeg ponuđača broj 

02-11-7-12363/23 od 18.01.2024. godine. 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da je blagovremeno zaprimljeno pet ponuda i to ponude privrednih društava: 

1. „NASUP“ d.o.o. Jajce 

2. „KOMOTIN“ d.o.o. Jajce 

3. „MUKIĆ-KOMERC“ d.o.o. Jajce 

4. „BH4“ d.o.o. Jajce 

5. „STRUKTURA“ d.o.o. Jajce 

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

su ponuđači preuzeli tendersku dokumentaciju sa portala javnih nabavki. 

Komisija je konstatovala da su planirana, odnosno osigurana novčana sredstva ugovornog organa za 

ovu predmetnu nabavku 42.700,00 KM bez PDV-a, a što je definisano tačkom 5.2. tenderske 

dokumentacije (procijenjena vrijednost nabavke bez uključenog PDV-a).  

 

Ocjenom zaprimljenih ponuda Komisija je utvrdila da zaprimljene ponude sadrže tražena dokumenta 

iz konkurentskog zahtjeva, kao i da ponuđene cijene za izvođenje predmetnih radova ne prelaze 

planirana, odnosno osigurana novčana sredstva ugovornog organa za ovu nabavku. 

Nakon ocjene kvalifikacija ponuđača prešlo se na finansijsku evaluaciju ponuda te provjeri računskih 

operacija u cilju utvrđivanja eventualnih računskih greški. Komisija je utvrdila da nema računskih 

grešaka. 

 

Tenderskom dokumentacijom u ovom postupku javne nabavke predviđeno je zakazivanje e-Aukcije. 

Prije zakazivanja iste, Komisija je utvrdila da su cijene ponuda sljedeće:  

• „NASUP“ d.o.o. Jajce 

- ponuđena cijena sa PDV-om iznosi 42.120,00 KM 

- ponuđena cijena bez PDV-a iznosi 36.000,00 KM 

• „KOMOTIN“ d.o.o. Jajce 

 - ponuđena cijena sa PDV-om iznosi 47.736,00 KM 

 - ponuđena cijena bez PDV-a iznosi 40.800,00 KM 

• „MUKIĆ-KOMERC“ d.o.o. Jajce 

 - ponuđena cijena sa PDV-om iznosi 49.491,00 KM 

 - ponuđena cijena bez PDV-a iznosi 42.300,00 KM 

• „BH4“ d.o.o. Jajce 

 - ponuđena cijena sa PDV-om iznosi 49.842,00 KM 

 - ponuđena cijena bez PDV-a iznosi 42.600,00 KM 

• „STRUKTURA“ d.o.o. Jajce 

 - ponuđena cijena sa PDV-om iznosi 49.842,00 KM 

 - ponuđena cijena bez PDV-a iznosi 42.600,00 KM 

 

Nakon e-Aukcije koja je zakazana za 27.12.2023. (početak e-aukcije 09:10- završetak 09:44 sati) i na 

koju su pozvani kvalifikovani ponuđači, utvrđena je konačna rang-lista (prema kriteriju najniža 

cijena): 

1. „BH4“ d.o.o. Jajce 

- ponuđena cijena sa PDV-om iznosi 8.190,00 KM 

- ponuđena cijena bez PDV-a iznosi 7.000,00 KM 

2. „NASUP“ d.o.o. Jajce 

 - ponuđena cijena sa PDV-om iznosi 9.360,00 KM 

 - ponuđena cijena bez PDV-a iznosi 8.000,00 KM 

3. „MUKIĆ-KOMERC“ d.o.o. Jajce 

 - ponuđena cijena sa PDV-om iznosi 40.673,88 KM 

 - ponuđena cijena bez PDV-a iznosi 34.764,00 KM 

4. „KOMOTIN“ d.o.o. Jajce 

 - ponuđena cijena sa PDV-om iznosi 47.736,00 KM 

 - ponuđena cijena bez PDV-a iznosi 40.800,00 KM 

5. „STRUKTURA“ d.o.o. Jajce 

 - ponuđena cijena sa PDV-om iznosi 49.842,00 KM 

 - ponuđena cijena bez PDV-a iznosi 42.600,00 KM 

Nakon održane e-Aukcije, u ponudi prvorangiranog ponuđača „BH4“ d.o.o. Jajce Komisija je uvidjela 

da ponuda ima neprirodno niske elemente cijene u skladu sa članom 66. Zakona o javnim nabavkama 

(„Službeni glasnik BiH“, broj 39/14, 59/22) i članom 17. stav (7) tačka b) Upustva za pripremu 

modela tenderske dokumentacije i ponuda („Službeni glasnik BiH“, broj 90/14). Ponuđaču je upućen 

zahtjev da pojasni (obrazloži) cijenu svoje ponude dostavljene u predmetnom postupku javne 

nabavke. Ponuđač je poslao pismeni odgovor na zahtjev sa obrazloženjem cijene ponude u kojem je 

naveo da je jedna od njihovih logističkih baza udaljena 10m od društvenog doma, te kamen koji je 

potrebno ukloniti će iskoristiti na ekološki prihvatljiv način, odnosno isti neće voziti na deponiju kako 

je predviđeno predmjerom radova, nego na drobilicu i ponovo ga iskoristiti kao nasipni materijal, a 

kojeg će u konačnici biti cc 850m3 što pomnoženo sa 35 KM/m3, kolika je trenutna tržišna vrijednost 

takvog ugrađenog materijala, iznosi 29.750,00 KM.  

Članom 66. Zakona o javnim nabavkama BiH definisano je da je ponuđač dužan dostaviti detaljne 

informacije o relevantnim sastavnim elementima ponude, uključujući elemente cijene, odnosno 

razloge ponuđene cijene, te da ugovorni organ razmatra objašnjenja koja se na primjeren način mogu 

odnositi na: ekonomičnost proizvodnog procesa, pruženih usluga ili građevinske metode, izabrana 

tehnička rješenja i/ili izuzetno pogodne uslove koje ponuđač ima za dostavu robe ili usluga ili za 

izvođenje radova, originalnost robe, usluga ili radova koje je ponuđač ponudio, usklađenost s važećim 

odredbama koje se odnose na radnu zaštitu i uslove rada na mjestu gdje se isporučuje roba, pruža 

usluga ili izvodi rad i mogućnost da ponuđač prima državnu pomoć. Razmatrajući pismeni odgovor 

koji je ponuđač „BH4“ d.o.o. Jajce dostavio, Komisija je utvrdila da sadržaj predmetnog odgovora ne 

uključuje detaljne informacije o relevantnim sastavnim elementima ponude, uključujući i elemente 

cijene, dok razlozi ponuđene cijene nisu dati u potpunosti na zadovoljavajući način da bi se istim, na 

nedvojben i u potpunosti pouzdan način moglo nesmetano potvrditi da je postupljeno kako na to 

upućuje odredba člana 66. Zakona. U posljedici iznesenog, uzevši u obzir da ponuđač nije dokazao da 

je njegova ponuđena cijena realna, te da sa paušalnim obrazloženjem nije otklonjena sumnja da se radi 

o neprirodno niskoj cijeni, Komisija je ponudu ocijenila kao nepravilnu. 

U ponudi drugorangiranog ponuđača „NASUP“ d.o.o. Jajce Komisija je također uočila da ponuda ima 

neprirodno niske elemente cijene u skladu sa članom 66. Zakona o javnim nabavkama („Službeni 

glasnik BiH“, broj 39/14, 59/22) i članom 17. stav (7) tačka b) Upustva za pripremu modela tenderske 

dokumentacije i ponuda („Službeni glasnik BiH“, broj 90/14). Ponuđaču je upućen zahtjev da pojasni 

(obrazloži) cijenu svoje ponude dostavljene u predmetnom postupku javne nabavke. Ponuđač je 

poslao pismeni odgovor na zahtjev sa obrazloženjem cijene ponude u kojem je naveo količinu i cijenu 

rada malog i velikog bagera, odvoza šuta i rada dva radnika, bez detaljnih informacija o relevantnim 

sastavnim elementima tako ponuđenih cijena. Kao i kod prvorangiranog ponuđača, razlozi ponuđene 

cijene nisu dati u potpunosti na zadovoljavajući način da bi se istim, na nedvojben i u potpunosti 

pouzdan način moglo nesmetano potvrditi da je postupljeno kako na to upućuje odredba člana 66. 

Zakona i uzevši u obzir da ponuđač nije dokazao da je njegova ponuđena cijena realna, te da sa 

paušalnim obrazloženjem nije otklonjena sumnja da se radi o neprirodno niskoj cijeni, Komisija je 

ponudu ocijenila kao nepravilnu. 

 

Ocjenom zaprimljenih ponuda „MUKIĆ-KOMERC“ d.o.o. Jajce, „KOMOTIN“ d.o.o. Jajce i 

„STRUKTURA“ d.o.o. Jajce, Komisija je utvrdila da su ponude prihvatljive, tako da konačna rang 

lista glasi: 

1. „MUKIĆ-KOMERC“ d.o.o. Jajce 

 - ponuđena cijena sa PDV-om iznosi 40.673,88 KM 

 - ponuđena cijena bez PDV-a iznosi 34.764,00 KM 

2. „KOMOTIN“ d.o.o. Jajce 

 - ponuđena cijena sa PDV-om iznosi 47.736,00 KM 

 - ponuđena cijena bez PDV-a iznosi 40.800,00 KM 

3. „STRUKTURA“ d.o.o. Jajce 

 - ponuđena cijena sa PDV-om iznosi 49.842,00 KM 

 - ponuđena cijena bez PDV-a iznosi 42.600,00 KM 

 

Komisija je preporučila ugovornom organu da se u predmetnom postupku javne nabavke dodijeli 

ugovor ponuđaču „MUKIĆ-KOMERC“ d.o.o. Jajce. 

 

 

 



4 

 

Ugovorni organ nije našao razloge nepravilnosti niti propuste u radu Komisije za javne nabavke koji 

bi eventualno bili osnov za neprihvatanje njene preporuke. Naime, u postupku je ocijenjeno da je 

Komisija u svemu pravilno postupila te da je izbor najpovoljnijeg ponuđača izvršen u skladu sa 

Zakonom o javnim nabavkama, podzakonskim aktima, internim aktima i tenderskom 

dokumentacijom. Na osnovu navedenog odlučeno je kao u dispozitivu ove odluke. 

 

 

 

 
 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

pisanoj formi direktno ili preporučenom poštanskom pošiljkom u roku od 5 (pet) dana od dana prijema 

Odluke.  

 

 

 

 

 

 

Dostaviti:                                                                                                    Općinski načelnik 

- Ponuđačima                                                                                           Edin Hozan 

- Službenik za informisanje 

- a/a     

                                                                  


